
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᖃᓄᖅ ᑐᑭᖃᖅᐸ ᐊᑎᓕᐅᖃᑎᖃᕐᓗᓂ ᐊᑐᖅᑐᐊᕐᓂᕐᒥᒃ? 
 

ᐱᒋᐊᕐᕕᖓ:    ᓯᑎᐱᕆ 9, 2024 

ᐃᓱᓕᕝᕕᖓᑕ ᐅᓪᓗᖓ:  ᓯᑎᐱᕆ 13, 2024 

ᓄᓇᕗᓕᒫᒧᑦ              60 ᑎᑦᑕᑯᓗᐃᑦ 

 

ᓄᓇᓕᖕᓂᑦ ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓ ᐃᖅᑲᐃᓯᑎᑦᑎᔪᒪᕗᑦ ᓄᓇᕗᒻᒥᐅᓂᑦ 

ᐊᑎᓕᐅᖃᑎᒌᖕᓂᖅ ᐊᑐᖅᑐᐊᕈᑎᒥᒃ ᑐᑭᖃᕐᒪᑦ ᒪᓕᒐᑎᒍᑦ ᐊᑭᓖᔭᕆᐊᖃᕐᓂᖅᓯᓐᓂᒃ 

ᐊᑐᖅᑐᐊᕈᑎᒥᒃ ᐊᑐᖅᑐᐊᖅᑐᑦ ᐊᑭᓖᑦᑎᐊᙱᑉᐸᑦ. ᑕᒪᓐᓇ ᑐᑭᖃᖅᐳᖅ ᑲᒪᒋᔭᖃᕐᓂᐊᕐᓂᓐᓄᑦ 

ᐊᑮᑦᑐᕆᔭᐅᔪᒥᑦ, ᐃᒪᓐᓇ ᑐᑭᖃᙱᑐᖅ ᓇᖕᒥᓂᖃᕐᓂᕐᒥᒃ ᑖᔅᓱᒥᖓ ᐱᖁᑎᒋᔭᐅᔪᒥᑦ. 

ᐊᑎᓕᐅᖁᔭᐅᑐᐃᓐᓇᕆᐊᖃᖅᐳᑎᑦ ᐊᑐᖅᑐᐊᕐᓂᕐᒥᒃ ᓄᓇᓯᐅᑎᒧᑦ, ᑎᓴᒪᓕᖕᒧᑦ, ᐅᒥᐊᕐᒧᑦ, 

ᐅᕝᕙᓘᓐᓃᑦ ᐃᒡᓗᒧᑦ ᓄᓇᒧᓪᓘᓐᓃᑦ.  

ᐊᑎᓕᐅᖃᑕᐅᓂᐊᕐᓗᓂ, ᐊᑐᖅᑐᐊᖅᑎᑦᑎᔪᑦ ᐱᐅᔪᒥᒃ ᐊᑭᓕᒃᓴᖃᐅᑎᒧᑦ ᓈᓴᐅᑎᖃᕆᐊᓲᑦ. 

ᐊᑎᓕᐅᖁᔭᐅᑐᐃᓐᓇᕆᐊᖃᖅᐳᑎᑦ ᐊᑐᖅᑐᐊᕈᑎᒥᒃ ᐃᓄᒃ ᐊᑐᖅᑐᐊᕈᒪᔪᖅ ᐊᔪᕌᖓᑦ ᐱᔾᔪᑎᓄᑦ 

ᓲᕐᓗ ᑮᓇᐅᔭᖃᙱᓗᐊᖅᐸᖕᓂᕐᓗᓂ, ᐊᑭᓕᖅᓱᐃᕙᙱᖦᖢᓂ ᐊᑐᖅᑐᐊᕈᑎᓄᑦ ᐊᑭᓕᐅᑎᓂᒃ, 

ᑮᓇᐅᔭᓕᐅᑦᑎᐊᙱᑦᑐᓂᒃ, ᐊᒻᒪ ᑮᓇᐅᔭᖃᙱᓗᐊᖅᐸᒃᓗᓂ.  

ᐊᑎᓕᐅᓚᐅᙱᑎᓪᓗᑎᑦ ᐊᑐᖅᑐᐊᕈᑎᒥᑦ:  

• ᐱᔪᖃᕐᓗᓂ ᐊᔾᔨᖏᓐᓂᒃ ᐊᓕᓚᔪᐃᑦ, ᑐᑭᓯᐅᒪᓕᕐᓗᒋᑦ ᐊᑐᖅᑕᐅᔭᕆᐊᓖᑦ ᐊᑕᖏᕐᓗᑎᒃ 

ᖃᐅᔨᒪᓗᒋᓪᓗ ᑲᑎᖦᖢᒋᑦ ᐊᑐᖅᑐᐊᕐᓂᕐᒧᑦ ᖃᔅᓯᐅᓂᕆᔭᖓ.  

• ᖃᐅᔨᒪᒋᐊᕐᓗᑎᑦ ᐊᑭᓕᒃᓴᒥᒃ ᐊᑭᓖᔪᓐᓇᑦᑎᐊᕐᓂᕐᒥᒃ, ᑭᖑᕙᖅᑐᓂᒃ ᐊᑭᓕᕆᐊᓕᖕᓂᒃ 

ᐅᕝᕙᓘᓐᓃᑦ ᐊᑮᑦᑐᐃᔭᐃᓂᕐᒧᑦ ᐊᑭᓕᕆᐊᓕᖕᓂᒃ ᐊᑐᖅᑐᐊᖅᑐᖅ ᐊᑭᓖᙲᓐᓂᖅᐸᑦ 

ᐅᕝᕙᓘᓐᓃᑦ ᑭᖑᕙᖅᐸᑦ ᐊᑭᓕᐅᑎᓄᑦ.  

• ᐃᓱᒪᒋᓗᒋᑦ ᖃᓄᐃᔾᔪᑕᐅᓇᔭᖅᑐᑦ ᐊᒻᒪ ᖃᓄᖅ ᐊᑎᓕᐅᖃᑎᖃᕐᓂᖅ ᐊᑐᖅᑐᐊᕈᑎᒥᒃ 

ᖃᓄᐃᓕᐅᕐᓂᐊᕐᒪᖔᑦ ᐊᑭᓕᒃᓴᖃᐅᑎᕕᑦ ᓈᓴᐅᑎᖓᓂᒃ, ᑖᓐᓇ ᐊᑐᖅᑐᐊᕈᑎ 

ᓴᖅᑭᓐᓂᐊᕐᒪᑦ ᐊᑭᓕᒃᓴᖃᐅᑎᕕᑦ ᐅᓂᒃᑳᖓᓂ.  

ᑭᓇᒧᒃᑭᐊᖅ ᐊᐱᕆᒍᕕᑦ ᓄᖅᑲᖁᔨᓗᓂ ᐊᑐᖅᑐᐊᕈᑎᒥᒃ, ᐅᕝᕙᓘᓐᓃᑦ ᐊᐱᕆᒍᕕᑦ ᑭᓇᒥᑭᐊᖅ 

ᐊᑎᓕᐅᖃᑎᖃᖁᓗᒍ ᐃᓕᖕᓄᑦ, ᐅᔾᔨᖅᓱᑦᑎᐊᕐᓗᑎᑦ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᖃᓄᖅ ᑕᒪᓐᓇ 

ᐊᒃᑐᐃᓇᔭᕐᒪᖔᑦ ᑮᓇᐅᔭᓕᕆᔾᔪᑎᖕᓄᑦ ᖃᓄᐃᓕᖓᓂᕐᓄᑦ ᐊᒻᒪᓗᑦᑕᐅᖅ ᐱᒋᔭᖏᓐᓄᑦ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑐᖅᑐᐊᕐᓂᓕᕆᓂᕐᒧᑦ, ᖃᐅᔨᒋᐊᕈᓐᓇᖅᐳᑎᑦ ᓂᐅᕕᐊᒃᓴᖃᖅᑐᓕᕆᔨᒃᑯᑦ  

ᐅᕙᓂ ConsumerProtection@gov.nu.ca ᐅᕝᕙᓘᓐᓃᑦ 1-866-223-8139. 

### 

 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᕼᐊᑐ ᒍᕌᓐᑦ 

ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ  

867-975-5465 

CGSComms@gov.nu.ca  

